
Expediente. N2 RSCTG 20/2022

ASUNTO: Resolucion da Comision da Transparencia de Galicia na reclamacion
presentada ao amparo do artigo 28 da Lei 1/2016, do 18 de xaneiro, de
transparencia e bo goberno

Vista a reclamacion presentada por_, en nome e representacién de

mediante escrito do 8 de febreiro de 2022, e considerando os antecedentes
e fundamentos xuridicos que se especifican a continuacion, a Comisién da Transparencia na
sesion celebrada o dia 29 de marzo de 2022, adopta a seguinte resolucién:

ANTECEDENTES

primeiro. . < norme e representacién e oresertou.

mediante escrito con entrada no rexistro do Valedor do Pobo o 8 de febreiro de 2022, unha
reclamacion ao amparo do disposto no artigo 28 da Lei 1/2016, do 18 de xaneiro, de
transparencia e bo goberno, contra a desestimacién por silencio administrativo da sua
solicitude presentada ante o Servizo Galego de Saude, de acceso aos informes e ditames
razoados emitidos en relacidn co reequilibrio ou restablecemento do equilibrio econémico
dos contratos do dito servizo e as suas unidades dependentes.

O reclamante indicaba que non obtivo resposta a sua solicitude.

O escrito vifia acompafiado de copia da solicitude presentada, asinada con certificado dixital

en representacion de_ e do seu DNI.

Segundo. Con data do 11 de febreiro de 2022 déuselle traslado da documentacion achegada
polo reclamante & Conselleria de Sanidade para que, en cumprimento da normativa de
transparencia, achegase informe e copia completa e ordenada do expediente.

A recepcidn da solicitude pola administracion foi o 16 de febreiro de 2022

Terceiro. Con data do 8 de marzo de 2022 a Conselleria de Sanidade contesta a peticidn
remitindo o informe e o expediente instruido. No informe a Conselleria de Sanidade comunica
gue ao considerar que a competencia para resolver a cuestion correspdndelle & Asesoria
Xuridica Xeral (Vicepresidencia Primeira e Conselleria de Presidencia, Xustiza e Turismo)
remitiulle a solicitude con data do 3 de marzo de 2022 e con data do 4 de marzo de 2022, a
dita Asesoria resolveu inadmitir a peticion de acceso.

No informe remitido pola Asesoria Xuridica Xeral da Xunta de Galicia, en resumo que por
resolucién de 4 de marzo de 2022 do Director Xeral da Asesoria Xuridica Xeral se inadmitiu a
solicitude de referencia por aplicacion do artigo 18.1.c da Lei 19/2013, na medida en que para
acceder @ mesma é preciso realizar unha amplisima labor de reelaboraciéon da informacién
gue non é razoable e desborda as posibilidades desa unidade.

A concorrencia deste causa de inadmisién argumentouse na resolucién notificada ao
recorrente en base a que a doutrina do Tribunal Supremo impdn a interpretacién restritiva
das causas de inadmision esixindo a oportuna xustificacién da necesidade do tratamento
previo ou reelaboracion da informacion. A peticion remitida formulase en termos
extraordinariamente amplos, que abarcan todos os informes emitidos en relacién co
reequilibrio ou restablecemento do equilibrio econdmico dun contrato do Sergas e as suas
unidades dependentes, sen introducir limitacidn ou concrecién algunha, nin desde o punto de
vista temporal, expediente concreto, Asesoria Xuridica do Sergas emisora do informe, area
sanitaria afectada ou réxime xuridico aplicable ao contrato. O restablecemento do equilibrio
dun contrato, é unha materia extraordinariamente xenérica que abarca todos os informes
sobre reequilibrio contractual emitidos pola Asesoria Xuridica do Sergas respecto de calquera
contrato, en calquera momento desde o inicio do funcionamento do SERGAS (creado pola Lei
1/1989, de 2 de xaneiro), que afecten a todas as areas sanitarias.

Os informes elaborados polas Asesorias Xuridicas do Sergas foron arquivados, desde os seus
comezos, nos arquivos propios de cada Asesoria Xuridica (servizos centrais e delegaciéns), os
iniciais en formato papel, se ben posteriormente ditos arquivos foron complementados
(inicialmente) ou substituidos (despois) por arquivos informaticos con distintas datas de
transicién das distintas asesorias, non existindo un Unico sistema ou arquivo electrénico para
arquivar os informes (o sistema principal é o Sistema de Seguimento de Preitos e Consultivo
(SISAX), desenvolvido no ano 2012, que non se emprega por todas as asesorias xuridicas do
Sergas e as que o utilizan non sempre inclien todos os informes emitidos pola unidade.

Adicionalmente, este sistema non estd concibido coa finalidade de permitir buscas por
materias e carece dunha parametrizacion homoxénea dos informes por materias ou
categorias. As asesorias que non utilizan o sistema dispofien dos seus propios arquivos
electrénicos, normalmente ordenados pola data de entrada dos informes, sen entrar noutro
tipo de consideracions ou parametros.

Respecto doas informes en papel, cada Asesoria ou unidade da Asesoria dispofiia do seu
propio arquivo, ordenado habitualmente por ano e departamento, clasificando
habitualmente os informes pola sua data de entrada ou de saida, e nunca por materia do
informe.

De acordo co anterior, a busca dos informes solicitados resulta terriblemente complexa e
dificultosa e a razdn de ser desta situacion, ademais de razéns histéricas derivadas da propia
evolucidon desta administracion e da sua asesoria xuridica, é a de que realmente non se
considera necesaria para a prestacion do servizo da asesoria xuridica dispofier dunha base de
datos de informes que permita unha busca por materias no sentido que o solicitante parece
presumir que existe, polo que para atender a solicitude seria preciso unha amplisima labor de
reelaboracién que non é razoable e desborda as posibilidades da unidade.

Ademais destaca con caracter subsidiario, a concorrencia do limite de acceso a informacion
publica previsto no artigo 14.1.f (igualdade das partes nos procesos xudiciais e a tutela xudicial
efectiva) da Lei 19/2013, por existir diversos procedementos xudiciais iniciados polo
recorrente contra a Xunta de Galicia (en concreto contra o Sergas) nos que reclama o
reequilibrio econdmico de certos contratos (procedementos - inicialmente ante o
Xulgado contencioso administrativo n22 de Ourense e posteriormente de Santiago de
Compostela, procedemento ainda pendente de reparto e , ante o Xulgado do
contencioso-administrativo n? 2 de Lugo no que suplica que se anule e deixe
sen efecto a actuacion administrativa recorrida e que se declare o dereito de_
ao restablecemento do equilibrio econémico do contrato), polo que o acceso a informacién
publica poderia comprometer a defensa do Sergas en dito procedemento, sen que exista un
interese que xustifique o acceso neste momento a dita informacién pois o solicitante xa ten
acceso aos expedientes concretos que lle afectan (a través do procedemento contencioso
administrativo iniciado polo mesmo), e sen que o acceso aos informes da Asesoria Xuridica da
Xunta sobre reequilibrio de contratos sexan precisos para a sua defensa.

Ademais existe outro procedemento ordinario interposto contra o Sergas tamén en relacién

co reequilibrio dun contrato, por _, persoa xuridica diferente da

solicitante mais que comparte o mesmo administrador Unico e representante (que é a persoa
fisica que presenta a presente solicitude de acceso a informacion publica).

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacidn publica
e bo goberno, de caracter bdsico na sua practica totalidade, establece que contra toda
resolucidon expresa ou presunta en materia de acceso a informacién, poderd interpofierse
unha reclamacién ante o Consejo de Transparencia y Buen Gobierno, con caracter potestativo
e previa a sUa impugnacién en via contencioso-administrativa. Esa mesma lei, na sua
disposicién adicional cuarta, establece que a resolucion da reclamacién prevista no artigo 24
correspondera, nos supostos de resolucidns ditadas polas Administracions das Comunidades
auténomas e o seu sector publico, e polas Entidades Locais comprendidas no seu ambito
territorial, ao érgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucién expresa ou presunta en materia de acceso a informacién publica,
podera interpofierse unha reclamacion ante o Valedor do Pobo, correspondendo @ Comisidn
da Transparencia, de acordo co disposto no artigo 33, a resolucién das devanditas
reclamacions.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacién axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamaciéns contra resoluciéns en materia de acceso & informacién, que ten caracter
potestativo e previo a impugnacion en via contencioso-administrativa, axustaran a sua
tramitacion ao disposto na lexislacién de procedemento administrativo comun en materia de
recursos.

Terceiro. Dereito de acceso a informacidn publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder & informacién publica, entendida esta como os contidos ou documentos, calquera
gue sexa o seu formato ou soporte, que consten en poder dalgin dos suxeitos incluidos no
ambito de aplicacién desta lei e que fosen elaborados ou adquiridos en exercicio das suas
funcions, do mesmo xeito que a definicidon contida no artigo 13 da Lei estatal 19/2013 que ten
cardcter basico.

O concepto de informacién publica e o dereito de acceso & mesma configuranse de forma
ampla tanto na normativa autondmica como na estatal. Os titulares do dereito son todas as

persoas, sen que o solicitante estea obrigado a motivar a sua solicitude de acceso &
informacién (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacion relativa a aquela actividade (art. 1). No seu
preambulo sinala que a transparencia, o acceso a informacién publica e as normas de bo
goberno deben ser os eixos fundamentais de toda accién politica e sé cando a accién dos
responsables publicos sométese a escrutinio, cando os cidadans poden cofiecer como se
toman as decisions que lles afectan, como se manexan os fondos publicos ou baixo que
criterios actdan as nosas instituciéns podese falar do inicio dun proceso no que os poderes
publicos comezan a responder a unha sociedade que é critica, esixente e que demanda
participacién dos poderes publicos.

Pola suia banda, a Lei galega 1/2016, sinala na sua Exposicién de Motivos que a crecente
esixencia cidada de control publico da actuacidn das administracions aconsella a aprobacién
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacidn publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamacions fronte as
resolucidns en materia de acceso a informacidn publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucion expresa ou presunta en
materia de acceso a informacidn podera interpofierse unha reclamacion con caracter
potestativo e previo 4 sUa impugnacion na via contencioso-administrativa.

Esta reclamacién interpofierase no prazo dun mes para contar desde o dia seguinte ao da
notificacién do acto impugnado ou desde o dia seguinte a aquel no que se produzan os efectos
do silencio administrativo.

Tal e como establece o Criterio Interpretativo 1/2016, do Consejo de Transparencia y Buen
Gobierno, de acordo con reiterada doutrina xurisprudencial e coas previsions normativas
contidas nos artigos 122 e 124 da Lei 39/2015, poderanse interpofier recursos de alzada e
reposicion, respectivamente, respecto de resoluciéns presuntas en calquera momento fronte
a actos que non sexan expresos.

A Conselleria de Sanidade non resolveu a solicitude de acceso a informacién dentro do prazo
que establece o artigo 27.4 da Lei 1/2016, solicitude sobre a que se ditou resolucion expresa
pola Asesoria Xuridica Xeral con data do 4 de marzo de 2022, data na que a entidade

reclamante xa tifia presentada reclamacién ante esta Comisién, polo que debe admitirse a
reclamacion por estar presentada en prazo.

Quinto.- Anadlise do expediente

O reclamante solicitou da Conselleria de Sanidade acceso aos informes e ditames emitidos en
relacidn co reequilibrio econdmico ou o seu restablecemento nos contratos do Servizo Galego
de Saude, solicitude sobre a que se ben non se resolveu dentro do prazo establecido na
normativa de Transparencia, ditouse resolucién expresa pola Asesoria Xuridica Xeral con
posterioridade e se notificou & entidade interesada.

A dita resolucién, inadmite a solicitude de acceso d informacidn en base 4 causa que establece
o artigo 18.1.c, informacién para a que a sua divulgacién requira unha accién previa de
reelaboracién e o limite do artigo 14.1.f), igualdade das partes nos procesos xudiciais e a tutela
xudicial efectiva que xustifica na resolucién ditada e no informe remitido a esta Comision.

De acordo co anterior, procede estimar por motivos formais a presente reclamacion, sen
prexuizo de que se o reclamante estimao conveniente, poida presentar reclamacién ante esta
Comisidn fronte a resolucidn expresa que se lle notificou, para que na tramitacion da mesma
poidan ser analizados os seus argumentos, pronuncidndose a resolucién que corresponda.

Debe lembrarse & Administracidon autondmica que, de acordo co disposto no artigo 20.6 da
Lei 19/2013, o incumprimento reiterado da obrigacion de resolver en prazo ten a
consideracion de infraccion grave para os efectos da aplicacidon aos responsables do réxime
disciplinario previsto na correspondente normativa reguladora.

En base aos feitos e fundamentos de dereito anteriormente expresados, a Comision da
Transparencia,

ACORDA

Unico: Estimar por motivos formais, a reclamacién presentada por_,
en nome e representacion de_ con data do 8 de febreiro de 2022, contra a
desestimacion por silencio administrativo da sua solicitude presentada ante o Servizo Galego
de Saude, de acceso aos informes e ditames razoados emitidos en relacion co reequilibrio ou
restablecemento do equilibrio econdmico dos contratos do dito servizo e as stuas unidades
dependentes.

Contra esta resolucion que pon fin a via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte & notificacidon desta resolucién, ante a Sala do contencioso-
administrativo do Tribunal Superior de Xustiza de Galicia, de conformidade co previsto no

artigo 10.1 da Lei 29/1998, do 13 de xullo, reguladora da xurisdicién contencioso-
administrativa.

Santiago de Compostela, na data da sinatura.

